
Dikjarazzjoni dwar il-protezzjoni tad-data dwar l-ipproċessar ta’ data personali 
b’rabta mal-proċedura ta’ għotja tal-Fond għall-SMEs 2026 

 
Il-protezzjoni tal-privatezza tiegħek hija importanti ħafna għall-Uffiċċju tal-Proprjetà 
Intellettwali tal-Unjoni Ewropea (l-“EUIPO” jew “l-Uffiċċju”). L-Uffiċċju huwa impenjat li 
jirrispetta u jipproteġi d-data personali tiegħek u li jiżgura d-drittijiet tiegħek bħala suġġett tad-
data. Id-data kollha ta’ natura personali, jiġifieri data li tidentifikak direttament jew 
indirettament, se tiġi indirizzata b’mod ġust, legali u bl-attenzjoni meħtieġa. 
 
Din l-operazzjoni ta’ pproċessar hija soġġetta għar-Regolament (UE) 2018/1725 tal-
Parlament Ewropew u tal-Kunsill tat-23 ta’ Ottubru 2018 dwar il-protezzjoni ta’ persuni fiżiċi 
fir-rigward tal-ipproċessar ta’ data personali mill-istituzzjonijiet, il-korpi, l-uffiċċji u l-aġenziji 
tal-Unjoni u dwar il-moviment liberu ta’ tali data, u li jħassar ir-Regolament (KE) Nru 45/2001 
u d-Deċiżjoni Nru 1247/2002/KE. 
 
L-informazzjoni f’din il-komunikazzjoni qed tingħata skont l-Artikoli 15 u 16 tar-Regolament 
(UE) 2018/1725. 
 
 
1 X’inhi n-natura u l-iskop tal-operazzjoni ta’ pproċessar? 
 
Il-programm tal-Fond għall-SMEs tal-Uffiċċju jindirizza l-ħtieġa li s-servizzi tal-proprjetà 
intellettwali (PI) isiru aktar aċċessibbli għall-intrapriżi żgħar u ta’ daqs medju (SMEs), u li jiġu 
mħeġġa użu u protezzjoni aħjar tad-drittijiet tal-PI tagħhom. L-appoġġ finanzjarju mill-
edizzjoni tal-2026 tal-Fond għall-SMEs huwa pprovdut fil-forma ta’ vawċers u implimentat 
permezz ta’ għotjiet offruti mill-EUIPO lill-SMEs eliġibbli. 
 
L-Uffiċċju jipproċessa d-data personali biex jimmaniġġja l-iskema ta’ għotjiet tal-Fond għall-
SMEs. Dan jinvolvi l-evalwazzjoni tal-applikazzjonijiet, l-aġġudikazzjoni tal-għotjiet u l-
ġestjoni tat-talbiet għal rimborż għal rapportar regolari, promozzjoni u sensibilizzazzjoni, u 
attivitajiet ta’ taħriġ mal-uffiċċji tal-PI (IPOs) tal-UE, nazzjonali u reġjonali li jipparteċipaw fl-
iskema. 
 
Barra minn hekk, id-data personali tiġi pproċessata bl-għan li: 
 

• jitkejjel il-livell ta’ sodisfazzjon bil-programm tal-Fond għall-SMEs u jittejbu s-servizzi 
tal-EUIPO permezz ta’ azzjonijiet ta’ segwitu – il-parteċipanti huma mistiedna jwieġbu 
stħarriġ wara l-ħlas (jekk jogħġbok sib id-dikjarazzjoni ta’ privatezza rilevanti dwar l-
ipproċessar ta’ data personali fi stħarriġiet fost l-utenti/il-konsumaturi); 

 

• jinnotifika lill-applikanti permezz ta’ SMS u/jew email dwar il-progress tal-
applikazzjoni tagħhom għall-Fond għall-SMEs. 

 
Id-data personali mhu se tintuża għall-ebda teħid ta’ deċiżjonijiet awtomatizzat, inkluż tfassil 
ta’ profili. 
 
 

https://single-market-economy.ec.europa.eu/smes/sme-fundamentals/sme-definition_en?prefLang=mt
https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf
https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf
https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf
https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf

2 X’data personali nipproċessaw? 
 
Il-kategoriji ta’ data personali tal-applikanti jew tal-persunal tagħhom miġbura u pproċessata 
matul il-proċessi tal-applikazzjoni, tal-evalwazzjoni, tal-għoti u tar-rimborż jistgħu jinkludu 
meta applikabbli dan li ġej: 
 

• Data ta’ identifikazzjoni: 

 

o kredenzjali ta’ kont tal-User Area tal-EUIPO (identifikatur tal-utent u email); 
o isem u kunjom; 
o isem tal-kumpanija/entità; 
o informazzjoni dwar il-kumpanija (daqs, settur, fokus tal-kumpanija), 
o preferenzi lingwistiċi; 
o titlu, pożizzjoni u funzjoni; 
o dettalji ta’ kuntatt (indirizz tal-email, numru tat-telefown, indirizz postali, pajjiż); 
o firma. 

 

• Dettalji tal-kont bankarju (kodiċijiet IBAN u BIC/SWIFT), kopja ta’ rendikont bankarju, 
numru tal-VAT (ħlief għall-SMEs ibbażati barra mill-UE), ċertifikat tal-VAT/numru ta’ 
identifikazzjoni tat-taxxa. 

• Deskrizzjoni tas-servizzi li għalihom qed tintalab l-għotja. 

• Data personali fil-vawċer għal diversi attivitajiet relatati mal-PI, inklużi applikazzjonijiet 
għal trademarks, disinji, privattivi, varjetajiet ta’ pjanti fil-Komunità, indikazzjonijiet 
ġeografiċi artiġjanali u industrijali (CIGIs) u servizzi ta’ IP Scan. 

• Data personali fid-dikjarazzjoni dwar l-eliġibbiltà u n-nuqqas ta’ kriterji ta’ esklużjoni; 

• Numru u data tal-applikazzjoni Fond għall-SMEs. 

• Informazzjoni relatata mar-reġistrazzjoni tad-dritt tal-PI (data, numru tal-applikazzjoni, 
pajjiżi indikati). 

• Informazzjoni dwar it-tariffi mġarrba u mitluba mill-benefiċjarju bi prova tal-ħlas. 

• Numru tad-deċiżjoni ta’ għotja. 

• Ammont tal-għotja mogħti. 

• ID tat-talba għall-ħlas (EUIPO). 

• Numru tad-deċiżjoni ta’ għotja (EUIPO). 

• Isem tal-benefiċjarju (SME). 

• Servizz mitlub. 

• Data tal-preżentazzjoni. 

• Pajjiż mitlub bħala prijorità. 

• Konferma jekk it-talba għal rimborż hijiex għall-ispejjeż legali mġarrba fl-abbozzar u fil-
preżentazzjoni ta’ applikazzjonijiet għal privattiva Ewropea. 

• Numru tal-applikazzjoni (numru tal-preżentazzjoni). 

• Tariffa tal-preżentazzjoni mħallsa. 

• Ħlas għal tfittxija Ewropea. 

• Ammont totali mħallas. 

• Ammont totali mitlub f’EUR u CHF. 
 
Fir-rigward tar-rappreżentanti, jistgħu jinġabru u jiġu pproċessati l-kategoriji ta’ data personali 
li ġejjin: 
 

• kredenzjali ta’ kont tal-User Area tal-EUIPO (identifikatur tal-utent u email); 

https://www.euipo.europa.eu/mt/sme-corner/ideas-powered-for-business/ip-scan

• isem u kunjom; 

• isem tal-kumpanija; 

• indirizz tal-email; 

• numru tat-telefown; 

• preferenzi lingwistiċi; 

• firma. 
 
Id-data personali li ġejja tal-membri tal-persunal tal-IPOs u tal-Uffiċċju Komunitarju tal-
Varjetajiet tal-Pjanti (CPVO) tinġabar u tiġi pproċessata: 
 

• isem u kunjom; 

• pożizzjoni; 

• numru tat-telefown; 

• indirizz tal-email. 
 
Data personali pproċessata għall-iskop li jintbagħtu notifiki lill-applikanti: 
 
• isem u kunjom; 
• isem tal-kumpanija; 
• numru tal-mobile; 
• talbiet għat-tneħħija tal-abbonament. 
 
Dwar l-istħarriġ tas-sodisfazzjon (1)) imwettaq wara li jitħallas rimborż, l-Uffiċċju jista’ 
jipproċessa d-data personali li ġejja:  
 
• isem u kunjom;  
• pajjiż;  
• informazzjoni dwar il-kumpanija (daqs, settur u tip ta’ SME);  
• indirizz tal-email;  
• deskrizzjoni tas-servizzi li għalihom ingħatat l-għotja. 
 
 
3 Min huwa responsabbli mill-ipproċessar tad-data? 
 
L-ipproċessar tad-data personali jitwettaq taħt ir-responsabbiltà tad-Dipartiment tal-Iżvilupp 
tan-Negozju (BDD) tal-EUIPO bħala kontrollur tad-data delegat. 
 
Id-data tiegħek tiġi pproċessata minn persunal awtorizzat tal-EUIPO.  
 
Id-data tista’ tiġi pproċessata wkoll minn esperti esterni u kuntratturi li jassistu lill-Uffiċċju fil-
proċedura ta’ qabel il-valutazzjoni jew fit-twettiq tal-ġbir ta’ feedback u mill-fornitur tal-
pjattaforma ta’ komunikazzjoni tal-Uffiċċju. L-aċċess għad-data personali jingħata wara l-
iffirmar ta’ dikjarazzjoni ta’ kunfidenzjalità u fin-nuqqas ta’ kwalunkwe kunflitt ta’ interess. 
 
 

 
(1) Jekk jogħġbok sib id-dikjarazzjoni ta’ privatezza rilevanti dwar l-ipproċessar ta’ data personali fi stħarriġiet 
fost l-utenti/il-konsumaturi. 

https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf
https://euipo.europa.eu/tunnel-web/secure/webdav/guest/document_library/contentPdfs/data_protection/User_Satisfaction_Survey_en.pdf

4 Min għandu aċċess għad-data personali tiegħek u lil min tiġi żvelata? 
 
Id-data personali pproċessata fil-kuntest tal-Fond għall-SMEs tiġi ttrattata b’mod kunfidenzjali 
u tiġi żvelata biss sa fejn ikun meħtieġ għall-finijiet deskritti f’din id-dikjarazzjoni dwar il-
protezzjoni tad-data u dejjem fuq bażi ta’ ħtieġa ta’ tagħrif. Dan jinkludi żvelar ta’ data 
personali lil fornituri esterni. 
 
Id-data personali ta’ xi benefiċjarji tal-Fond għall-SMEs tista’ tiġi żvelata lill-pubbliku 
f’konformità mal-Artikolu 38 tar-Regolament (UE, Euratom) 2024/2509 dwar il-pubblikazzjoni 
ta’ informazzjoni dwar l-eżitu tal-proċeduri tal-għotjiet. 
 
Għall-finijiet tal-implimentazzjoni tal-Fond għall-SMEs, ċerta data personali se tiġi kondiviża 
mal-IPOs (2)), mas-CPVO (3)) u mal-Kummissjoni Ewropea. Barra minn hekk, din id-data 
tista’ tiġi kondiviża biex jiġu żviluppati aktar taħriġ ta’ sensibilizzazzjoni u kampanji 
promozzjonali. 
 
Id-data tista’ tiġi trasferita lejn pajjiżi barra ż Żona Ekonomika Ewropea (ŻEE) jew lejn 
organizzazzjonijiet internazzjonali. F’każijiet bħal dawn, jiġu osservati d-dispożizzjonijiet 
kollha stabbiliti fil-Kapitolu V tar-Regolament (UE) 2018/1725. 
 
Pereżempju, data personali limitata tal-persunal tal-EUIPO tista’ tiġi trasferita lil SMEs li 
jinsabu barra l-UE meta jkun meħtieġ għal raġunijiet ta’ interess pubbliku. 
 
F’konformità mas-Sejħa għal Proposti Nru GR/001/26, fil-każ ta’ applikazzjonijiet 
internazzjonali għal trademarks u disinji, id-data personali tista’ tiġi kondiviża mal-
Organizzazzjoni Dinjija tal-Proprjetà Intellettwali (WIPO), u fil-każ ta’ applikazzjonijiet għal 
privattivi Ewropej, id-data personali tista’ tiġi kondiviża mal-Uffiċċju Ewropew tal-Privattivi 
(EPO) (4)). Fil-każ ta’ applikazzjonijiet tas-CIGI, id-data personali tista’ tiġi kondiviża mal-
awtoritajiet nazzjonali kompetenti nnominati mill-Istati Membri UE li għandhom fażi nazzjonali 
għall-proċedura ta’ reġistrazzjoni tas-CIGIs. 
 
Fuq talba, id-data personali tista’ tiġi trażmessa wkoll lill-konsulenti legali tal-EUIPO, lill-Qorti 
Ewropea tal-Awdituri, lill-Uffiċċju Ewropew ta’ Kontra l-Frodi, lis-Servizz tal-Awditjar Intern 
tal-EUIPO, lill-Kummissjoni Ewropea u lill-Qorti tal-Ġustizzja tal-Unjoni Ewropea. 
 
Barra minn hekk, ir-riżultati anonimizzati tal-istħarriġiet imwettqa fil-kuntest tal-Fond għall-
SMEs jistgħu jiġu ppubblikati fuq is-sit web tal-EUIPO. 
 
 

 
(2) Id-data personali tista’ tiġi kondiviża mal-IPOs għas-segwitu u għall-implimentazzjoni tas-servizzi ta’ IP Scan 
u ta’ Infurzar ta’ IP Scan (Vawċer 1) u għall-appoġġ ġenerali waqt l-implimentazzjoni tal-azzjoni. 
(3) Is-CPVO jista’ jkollu aċċess għal data personali mill-benefiċjarji ta’ vawċers tal-varjetajiet tal-pjanti fil-
Komunità (Vawċer 4) għas-segwitu u għall-appoġġ ġenerali fl-implimentazzjoni tal-azzjoni. 
(4) Fil-każ tad-WIPO, dan isir biex jiġi vverifikat li l-ammont sħiħ tħallas u mhux biex jiġu rimborżati tariffi li 
għadhom ma tħallsux kompletament. Fil-każ tal-EPO, dan isir biex jiġi evitat finanzjament doppju. 

5 Kif nipproteġu u nissalvagwardjaw l-informazzjoni tiegħek? 
 
Nieħdu miżuri tekniċi u organizzattivi xierqa biex nissalvagwardjaw u nipproteġu d-data 
personali tiegħek minn qerda aċċidentali jew illegali, telf, bidla, żvelar jew aċċess mhux 
awtorizzat. 
 
Id-data personali relatata mal-Fond għall-SMEs tinħażen f’applikazzjonijiet siguri tal-IT skont 
l-istandards tas-sigurtà tal-Uffiċċju, li jinkludu, fost l-oħrajn: 
 

• kontroll tal-aċċess ibbażat fuq ir-rwol għas-sistemi u għan-network; 

• it-tisħiħ loġiku tas-sigurtà tas-sistemi, tat-tagħmir u tan-network; 

• il-miżuri ta’ protezzjoni fiżika permezz ta’ sigurtà taċ-ċentru tad-data sigura jiġu 
rieżaminati perjodikament minn awdituri esterni (ISO 27001 u SOC 2). 

 
Fir-rigward tal-miżuri tekniċi u organizzattivi implimentati mill-fornitur tas-servizz dawn 
jinkludu, fost l-oħrajn: 
 

• aċċess traċċat u nominattiv għal data personali; 

• ċentri tad-data siguri (Grad 3 iċċertifikati skont l-ISO 27001 u l-ISO 50001); 

• kriptaġġ qawwi ta’ data personali fi tranżitu u wieqfa; 

• mirroring kontinwu tad-data fuq is-server tal-fajls bl-użu ta’ mirroring fuq id-disk 
(operazzjoni sikura); 

• is-server tal-fajls huwa protett b’UPS biex tiġi żgurata l-kontinwità fil-każ ta’ qtugħ tal-
elettriku; 

• meta jkun possibbli, jintużaw kanali kriptati għat trasferiment diġitali ta’ data personali 
lil riċevituri awtorizzati jew għar-riċeviment ta’ data personali. 

 
Il-persunal tal-EUIPO jipproċessa d-data personali wara li jkun iffirma dikjarazzjoni ta’ 
kunfidenzjalità jew taħt obbligu statutorju ta’ kunfidenzjalità. 
 
 
6 Kif tista’ tikseb aċċess għal informazzjoni li tikkonċernak u, jekk ikun meħtieġ, 

tirrettifikaha? Kif tista’ tirċievi d-data tiegħek? Kif tista’ titlob li d-data personali 
tiegħek titħassar, jew tirrestrinġi l-ipproċessar tagħha, jew toġġezzjona għalih? 

 
Inti għandek id-dritt li taċċessa, tirrettifika, tħassar u tirċievi d-data personali tiegħek, kif ukoll 
tirrestrinġi l-ipproċessar tagħha, jew toġġezzjona għalih, kif previst fl-Artikoli 17 sa 24 tar-
Regolament (UE) 2018/1725. 
 
Jekk tixtieq teżerċita xi wieħed mid-drittijiet imsemmija hawn fuq, jekk jogħġbok ibgħat talba 
bil-miktub lill-kontrollur tad-data delegat (BDDsecretariat@ EUIPO.europa. UE) billi 
tispeċifika espliċitament in-natura tat-talba.  
 
Tista’ tirtira l-kunsens tiegħek li tirċievi notifiki dwar il-progress tal-applikazzjoni tiegħek fi 
kwalunkwe ħin. 
 
Jekk jogħġbok innota li, bis-saħħa tar-Regolament (UE, Euratom) 2024/2509 (ir-
“Regolament Finanzjarju”), wieħed jew aktar minn dawn id-drittijiet jista’ jiġi ristrett fir-rigward 
tad-data personali pproċessata għall-finijiet tal-evalwazzjoni, il-ġestjoni tal-għotja jew il-
proċedura ta’ rimborż. B’mod partikolari, skont ir-Regolament Finanzjarju, il-kuntatt bejn l-

mailto:BDDsecretariat@euipo.europa.eu

Uffiċċju u l-applikanti huwa pprojbit, ħlief biex jintalbu kjarifiki jew jiġu kkoreġuti żbalji klerikali 
ovvji. Fi kwalunkwe każ, skont l-Artikolu 154 tar-Regolament Finanzjarju, tali informazzjoni, 
kemm jekk kjarifika kif ukoll jekk konferma, ma għandhiex tbiddel b’mod sostanzjali d-
dokumenti tal-applikazzjoni. 
 
It-talba tiegħek se tiġi mwieġba mingħajr dewmien żejjed, u fi kwalunkwe każ fi żmien xahar 
minn meta din tasal. Madankollu, skont l-Artikolu 14(3) tar-Regolament (UE) 2018/1725, il-
perjodu msemmi hawn fuq jista’ jiġi estiż sa xahrejn oħra meta jkun meħtieġ, filwaqt li jiġu 
kkunsidrati l-kumplessità u l-għadd ta’ talbiet. L-Uffiċċju se jinfurmak bi kwalunkwe estensjoni 
bħal din fi żmien xahar mnn meta tasal it-talba, flimkien mar-raġunijiet għad-dewmien. 
 
 
7 X’inhi l-bażi legali għall-ipproċessar tad-data tiegħek? 
 
Id-data personali pproċessata għall-finijiet ta’ evalwazzjoni, l-aġġudikazzjoni tal-għotja, it-
taħriġ tal-esperti, il-kejl tal-livelli ta’ sodisfazzjon permezz ta’ stħarriġiet u għal finijiet ta’ 
rimborż tiġi pproċessata abbażi tal-Artikolu 5(1)(a) tar-Regolament (UE) 2018/1725 li 
jiddikjara li “l-ipproċessar ikun meħtieġ għat-twettiq ta’ kompitu li jsir fl-interess pubbliku jew 
fl-eżerċitar ta’ awtorità uffiċjali mogħtija lill-istituzzjoni jew lill-korp tal-Unjoni”. 
 
 
Id-data personali tinġabar u tiġi pproċessata f’konformità mal-istrumenti legali li ġejjin: 
 

• Ir-Regolament Nru BC-1-19 tal-Kumitat tal-Baġit tal-Uffiċċju tal-Proprjetà Intellettwali 
tal-Unjoni Ewropea tal-10 ta’ Lulju 2019 li jistabbilixxi d-dispożizzjonijiet finanzjarji 
applikabbli għall-Uffiċċju (“ir-Regolament Finanzjarju tal-EUIPO”); 

 

• Ir-Regolament (UE, Euratom) 2024/2509 tal-Parlament Ewropew u tal-Kunsill tat-
23 ta’ Settembru 2024 dwar ir-regoli finanzjarji applikabbli għall-baġit ġenerali tal-
Unjoni (“ir-Regolament Finanzjarju”); 

 

• Ftehim ta’ Kontribuzzjoni tal-Unjoni Ewropea dwar il-vawċer tal-Proprjetà Intellettwali 
għall-irkupru ta’ wara l-COVID-19 u t-tranżizzjoni ekoloġika u dik diġitali tad-
29 ta’ Novembru 2021, kif emendat bl-Addenda 1, 2, 3 u 4; 

 

• Id-Deċiżjoni ta’ Implimentazzjoni tal-Kummissjoni C(2023) 1119 final tat-
22 ta’ Frar 2023 dwar il-finanzjament tal-Programm għas-suq intern, il-kompetittività 
tal-intrapriżi, inklużi l-intrapriżi żgħar u ta’ daqs medju, il-qasam tal-pjanti, l-annimali, l-
ikel u l-għalf u l-Istatistika Ewropea u l-adozzjoni tal-programm ta’ ħidma għall-2023-
2024 u d-Deċiżjoni ta’ Implimentazzjoni tal-Kummissjoni C(2023) 8926 final tal-
21 ta’ Diċembru 2023 dwar il-finanzjament tal-Programm għas-suq intern, il-
kompetittività tal-intrapriżi, inklużi l-intrapriżi żgħar u ta’ daqs medju, il-qasam tal-pjanti, 
l-annimali, l-ikel u l-għalf, u l-Istatistika Ewropea u l-adozzjoni tal-programm ta’ ħidma 
għall-2024-2027; 

 

• Sejħa għal Proposti GR/001/26. 
 

• id-deċiżjoni ta’ għotja. 

Id-data personali pproċessata għall-finijiet li jintbagħtu notifiki bl-SMS jew bl-email tiġi 
pproċessata f’konformità mal-Artikolu 5(1)(d) tar-Regolament (UE) 2018/1725 (“is-suġġett 
tad-data jkun ta l-kunsens għall-ipproċessar tad-data personali tiegħu għal fini speċifiku 
wieħed jew aktar”). Il-kunsens jista’ jiġi pprovdut fil-formola ta’ reġistrazzjoni u matul ir-
reġistrazzjoni fil-User Area tal-EUIPO. 
 
Fil-każ ta’ trasferiment ta’ data barra ż ŻEE jew lil organizzazzjonijiet internazzjonali, se jiġu 
osservati d-dispożizzjonijiet kollha stipulati fil-Kapitolu V tar-Regolament (UE) 2018/1725. It-
trasferiment ta’ data personali lill-EPO huwa bbażat fuq id-deċiżjoni ta’ adegwatezza, li 
tirrikonoxxi li l-EPO tipprovdi livell adegwat ta’ protezzjoni għal data personali skont l-
Artikolu 47 tar-Regolament (UE) 2018/1725. 
 
It-trasferiment ta’ data personali lid-WIPO huwa bbażat fuq l-Artikolu 50(1)(d) tar-
Regolament (UE) 2018/1725. It-trasferiment huwa meħtieġ minħabba raġunijiet importanti ta’ 
interess pubbliku stipulat fl-Artikolu 151 u l-Artikolu 153(1)(b) tal-EUTMR. 
 
 
8 Għal kemm żmien naħżnu d-data tiegħek? 
 
Il-fajls ta’ applikazzjoni għal għotja li jkollhom suċċess huma soġġetti għal perjodu ta’ żamma 
amministrattiva ta’ 10 snin wara d-data tad-deċiżjoni ta’ għotja, f’konformità mar-Regolament 
Finanzjarju tal-EUIPO u l-politika ta’ żamma tiegħu. Għal applikazzjonijiet li ma jkollhomx 
suċċess, il-perjodu ta’ żamma huwa ta’ ħames snin wara d-data tad-deċiżjoni. Jekk 
kwalunkwe data personali relatata mal-proċeduri msemmija hawn fuq tiġi ppubblikata fuq is-
sit web tal-EUIPO f’konformità mar-regolamenti applikabbli, din titneħħa sentejn wara t-tmiem 
tas-sena finanzjarja li fiha jkunu ngħataw il-fondi. 
 
Abbozzi ta’ applikazzjonijiet mhux mitmuma jitħassru immedjatament wara d-data tal-għeluq 
għas-sottomissjoni tal-applikazzjonijiet. 
 
Id-data personali relatata mal-istħarriġiet tinżamm għal sentejn wara d-data tar-rispons. 
 
Jekk tiddeċiedi li tħassar l-abbonament biex ma tibqax tirċievi notifiki u tfakkiriet b’SMS, in-
numru tat-telefown tiegħek mhux se jibqa’ elenkat fil-lista tal-abbonamenti. Fi kwalunkwe każ, 
id-data tiegħek titħassar immedjatament wara d-data tat-tmiem (id-data li warajha l-
benefiċjarji tal-Fond għall-SMEs ma jkunux jistgħu jibqgħu jimplimentaw l-attivitajiet koperti 
mill-vawċers tagħhom u jissottomettu t-talbiet relatati għar-rimborż). 
 
 
9 Informazzjoni ta’ kuntatt 
 
F’każ li jkollok xi mistoqsijiet rigward l-ipproċessar tad-data personali tiegħek, jekk jogħġbok 
indirizzahom lil: DPOexternalusers@euipo.europa.eu. 
 
Tista’ tikkonsulta wkoll lill-Uffiċjal tal-Protezzjoni tad-Data (UPD) tal-EUIPO fuq: 
DataProtectionOfficer@euipo.europa.eu. 
 
 

https://commission.europa.eu/law/law-topic/data-protection/international-dimension-data-protection/adequacy-decisions_en?prefLang=mt
mailto:DPOexternalusers@euipo.europa.eu
mailto:DataProtectionOfficer@euipo.europa.eu

Forom ta’ rikors 
 
Jekk it-talba tiegħek ma tiġix imwieġba kif xieraq mill-kontrollur tad-data u/jew mill-UPD, tista’ 

tressaq ilment mal-Kontrollur Ewropew għall-Protezzjoni tad-Data fuq: 

edps@edps.europa.eu. 

mailto:edps@edps.europa.eu

